	

	Իրավական ակտի հիմնավորումը 
/«Հայաստանի Հանրապետության կառավարության 2009 թվականի հունվարի 15-ի թիվ       49-Ն որոշման մեջ փոփոխություն կատարելու մասին» ՀՀ կառավարության որոշման նախագիծ/

	1. 
	Անհրաժեշտություն

	
	        Հաշվի առնելով, որ ՀՀ կառավարության 15.12.2011թ. թիվ 1790-Ն որոշմամբ հաստատվել է փոքր և միջին ձեռնարկատիրության սուբյեկտներին աջակցության 2012 թվականի ծրագիրը, ինչպես նաև այն, որ նշված ծրագրում 2012 թվականի համար նախատեսված ծրագրային միջոցառումների համակարգում փոքր և միջին ձեռնարկատիրության զարգացման և պետական աջակցության ի թիվս այլ հիմնական ուղղությունների շարքում ընդգրկված է նաև «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի հաշվապահական կենտրոնի բնականոն գործունեության ապահովումը, որի իրականացրած ծրագրերը  շարունակական են, ուստի նպատակահարմար է տարածքի օգտագործման ժամկետը երկարացնել առնվազն երեք տարով, ինչի համար էլ անհրաժեշտություն է առաջացել ՀՀ կառավարության 2009 թվականի հունվարի 15-ի թիվ 49-Ն որոշման 1-ին կետով սահմանված անհատույց օգտագործման ժամկետը երկարաձգել մինչև 2015 թվականը:  



	2.
	Ընթացիկ իրավիճակը և խնդիրները

	
	        Հաշվի առնելով, որ համաձայն ՀՀ կառավարության 15.01.2009թ. թիվ 49-Ն որոշման փոքր և միջին ձեռնարկատիրության սուբյեկտների համար հաշվապահական հաշվառման ծառայությունների մատուցման կենտրոնի ձևավորման և մատուցվող ծառայությունների մատչելիության ապահովման նպատակով, Երևան քաղաքի Կոմիտասի պողոտա 49/3 հասցեում գտնվող շենքի 6-րդ և 7-րդ հարկերն անհատույց օգտագործման իրավունքով, 3 տարի ժամկետով /մինչև 2012 թվականի փետրվարի 6-ը/ հատկացվել են «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին, ինչպես նաև այն, որ համաձայն ՀՀ կառավարության 15.12.2011թ. թիվ 1790-Ն որոշման 2012 թվականի համար նախատեսված ծրագրային միջոցառումների համակարգում փոքր և միջին ձեռնարկատիրության զարգացման և պետական աջակցության ի թիվս այլ հիմնական ուղղությունների շարքում ընդգրկված է նաև նշված կենտրոնի բնականոն գործունեության ապահովումը՝ անհրաժեշտություն է առաջացել շրջանառության մեջ դնել նշված որոշման նախագիծը: 
 

	3.
	Տվյալ բնագավառում իրականացվող քաղաքականությունը

	
	        Սկզբունքային փոփոխություններ չկան:


	4.
	Կարգավորման նպատակը և բնույթը

	
	        ՀՀ կառավարության որոշման նախագծի ընդունմամբ կլուծվի «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի փոքր և միջին ձեռնարկատիրության սուբյեկտների համար հաշվապահական հաշվառման ծառայությունների մատուցման կենտրոնին տարածքով ապահովելու հարցը: 
  

	5.
	Նախագծի մշակման գործընթացում ներգրավված ինստիտուտները և անձինք

	
	        Նախագծի մշակմանը այլ ինստիտուտներ և անձինք չեն մասնակցել:


	6.
	Ակնկալվող արդյունքը

	
	        Փոքր և միջին ձեռնարկատիրության սուբյեկտների համար հաշվապահական հաշվառման ծառայությունների մատուցման կենտրոնին տարածքով ապահովումը:   


	7. 
	Այլ տեղեկություններ

	
	        չկան



